
ᓈᓴᐅᑎᓕᒃ 10 
 

ᑮᓇᐅᔭᑦ ᐊᑐᖅᑕᐅᓂᐊᕐᓂᖏᓐᓄᑦ (ᐊᑭᑐᔫᑎᓄᑦ) ᐱᖁᔭᖅ, ᓈᓴᐅᑖ 1, 2005-2006 
(ᐊᖏᕈᑕᐅᔪᖅ ᒪᐃ 5, 2005) 

 
ᐃᒪᐃᒻᒪᑦ ᓇᓗᓇᕈᓐᓃᕐᒪᑦ ᑐᓴᒐᒃᓴᓐᖑᖅᑎᑕᐅᔪᒥᒃ ᑲᒥᓯᓇᒥᑦ ᐊᒻᒪᓗ ᖃᔅᓯᐅᓂᐊᕋᓱᒋᔭᐅᔪᑦ 
ᓇᓚᐅᑦᑖᕈᑕᐅᔪᑦ ᑎᑎᕋᖅᑕᐅᓯᒪᔪᓂᒃ ᑐᓴᒐᒃᓴᒧᑦ ᐃᓚᒋᔭᐅᓯᒪᔪᓂᑦ, ᑖᒃᑯᐊ ᑮᓇᐅᔭᑦ 
ᖃᔅᓯᐅᓇᔭᕐᓂᖏᑦ ᐋᖅᑭᒃᑕᐅᓯᒪᔪᑦ ᓇᓗᓇᐃᖅᓯᒪᔾᔪᑎᓂ ᑎᑎᕋᖅᑕᐅᓯᒪᔪᓂ ᑖᔅᓱᒧᖓ ᐱᖁᔭᕐᒧᑦ 
ᐊᑭᓕᐅᑎᒃᓴᐅᖁᔭᐅᕗᑦ ᑮᓇᐅᔭᓄᑦ ᐊᑐᕈᑕᐅᓂᐊᖅᑐᓄᑦ ᐊᑭᑐᔫᑎᓄᑦ ᓄᓇᕗᑦ ᒐᕙᒪᒃᑯᑦ 
ᑮᓇᐅᔭᓕᕆᓐᓇᐅᑉ ᐊᕐᕌᒍᒋᓂᐊᖅᑕᖓᓄᑦ ᐃᓱᓕᕝᕕᖃᕐᓗᓂ ᒫᕐᔨ 31, 2006-ᒧᑦ; 
 
ᑕᐃᒪᐃᒻᒪᑦ ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᑎᓕᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐃᒪᓐᓇ: 
 
ᑐᑭᖏᑦ 
1. ᑐᑭᖏᑦ ᑕᕝᕙᓂ ᑎᑎᕋᖅᓯᒪᓂᐅᑉ ᐃᓚᖓᓂᑦ 1-ᒥᑦ ᑮᓇᐅᔭᓕᕆᓂᕐᒧᑦ 
ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᑦ ᐊᑐᕈᑕᐅᕗᖅ ᑖᔅᓱᒧᖓ ᐱᖁᔭᕐᒧᑦ. 
 
ᐊᑐᕐᓂᒃᓴᖓ 
2. ᑖᓐᓇ ᐱᖁᔭᖅ ᐊᑐᕈᑕᐅᕗᖅ ᑮᓇᐅᔭᓕᕆᓐᓇᐅᑉ ᐊᕌᒍᖓᓄᑦ ᐃᓱᓕᕝᕕᖃᖅᖢᓂ ᒫᕐᔨ 31, 
2006-ᒧᑦ. 
 
ᑮᓇᐅᔭᑦ ᐊᑐᕈᑕᐅᓂᖏᑦ 
3. ᑮᓇᐅᔭᓂᒃ ᐊᑐᖅᐸᓪᓕᐊᔪᓐᓇᖅᐳᑦ, ᒪᓕᒃᑐᕐᓗᑎᒃ ᐊᖏᖅᑕᐅᕙᒌᖅᓯᒪᔪᑦ ᑮᓇᐅᔭᑦ 
ᐊᑐᖅᑕᐅᔪᒃᓴᑦ (ᐊᑭᑐᔫᑎᓄᑦ) ᐱᖁᔭᕐᒥᑦ, 2005-2006-ᒧᑦ, ᑲᑎᖅᓱᖅᑕᐅᓯᒪᔪᓂ ᑮᓇᐅᔭᓂᑦ 
ᓇᐅᑦᑎᐅᒪᔪᓂᑦ ᐊᑐᑐᐃᓐᓇᕆᐊᖃᖅᐳᑦ ᒪᓕᒡᓗᑎᒃ ᑮᓇᐅᔭᓕᕆᓂᕐᒧᑦ ᐱᖁᔭᒥᒃ, 
ᐱᔾᔪᑕᐅᓂᐊᖅᑎᓪᓗᒍ ᐊᒻᒪᓗ ᖃᓄᑎᒋ ᖃᔅᓯᑐᕐᓂᖏᓐᓂᒃ ᐊᑐᖅᑕᐅᔪᓐᓇᖅᑐᓂᒃ 
ᐋᖅᑭᒃᑕᐅᓯᒪᔪᓂᒃ ᑕᕝᕙᓂ ᓇᓗᓇᐃᔭᖅᓯᒪᔪᓂᑦ. 
 
ᑮᓇᐅᔭᖅᑐᕈᑕᐅᔪᑦ 
4. ᖃᓄᑎᒋ ᖃᔅᓯᑐᕐᓂᖏᓐᓂᒃ ᐊᑐᖅᑕᐅᔪᓐᓇᖅᑐᓂᒃ ᐋᖅᑭᒃᑕᐅᓯᒪᔪᓂᒃ ᑕᕝᕙᓂ 
ᓇᓗᓇᐃᔭᖅᓯᒪᔪᓂᑦ ᐊᑐᖅᑕᐅᔪᓐᓇᖅᐳᑦ ᑭᓯᐊᓂ ᐊᑭᑐᔫᑎᓄᑦ ᐊᑭᓕᐅᑕᐅᓂᐊᖅᑎᓪᓗᒋᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᐊᒻᒪᓗ ᐊᓯᖏᓐᓄᑦ ᐱᓕᕆᔾᔪᔾᔨᔪᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᓇᓗᓇᐃᔭᖅᓯᒪᔪᓂᒃ ᒪᓕᒃᖢᑎᒃ.  
 
ᑮᓇᐅᔭᑦ ᐊᑐᖅᑕᐅᔪᓐᓇᖅᑐᖅ ᐅᐃᒍᑦᑕᓕᕐᕕᒃᓴᖏᑦ 
5.  ᑎᑎᕋᖅᓯᒪᔪᑦ ᑕᕝᕙᓂ ᑮᓇᐅᔭᓕᕆᓂᕐᒧᑦ ᐱᖁᔭᓂ ᐃᓚᖏᑦ 36 ᐊᒻᒪ 37-ᒥᓗ, 
ᐱᔪᓐᓇᕐᓂᖃᕐᒪᑕ ᐱᖁᔭᒥ ᓇᓗᓇᐃᖅᑎᖅᓯᒪᔪᓂ ᖃᓄᑎᒋ ᐊᑭᓕᖅᓱᐃᑎᒋᔭᕆᐊᖃᕐᒪᖔᖏᑕ 
ᑭᓱᒧᓪᓗ ᐱᓪᓗᒍ ᖃᔅᓯᐅᑦᑕᕆᐊᖃᕐᓂᖏᓐᓂᒃ ᓇᓗᓇᐃᖅᑎᖅᓯᒪᔪᑦ ᐃᓱᖃᕐᓂᐊᖅᐳᑦ ᒫᔾᔨ 31, 
2006-ᒧᑦ. 

ᑮᓇᐅᔭᓕᕆᓂᕐᒧᑦ ᑲᑎᑎᕆᓂᖅ 
6. ᑮᓇᐅᔭᖁᑎᒋᔭᐅᔪᑦ ᐊᑐᖅᑕᐅᔪᕕᓃᑦ ᒪᓕᒍᑕᐅᓪᓗᑎᒃ ᑖᔅᓱᒨᓇ ᐱᖁᔭᑎᒍᑦ 
ᓇᓗᓇᐃᖅᑕᐅᓯᒪᓂᐊᖅᐳᖅ ᑕᕝᕙᓂ ᒐᕙᒪᒃᑯᑦ ᑮᓇᐅᔭᖁᑎᒋᔭᖏᓐᓂᑦ ᒪᓕᒍᑎᖃᕐᓗᑎᒃ ᑎᑎᕋᖅᑕᐅᓯᒪᔪᑦ 
ᐊᕕᒃᓯᒪᓂᖏᓐᓂ 72 ᐊᒻᒪᓗ 73 ᑕᕝᕙᓂ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔾᔪᑎᖏᓐᓄᑦ ᐱᖁᔭᕐᒥᑦ. 
 
ᑲᔪᓯᓂᖓ 
7. ᑖᓐᓇ ᐱᖁᔭᖅ ᐱᖁᔭᓐᖑᖅᑎᑕᐅᓂᖃᖅᐳᖅ ᐊᑐᓕᕐᕕᖃᕐᓗᓂ ᐄᑉᐳᕈ 1, 2005-ᒥᑦ.  

ᖃᖓ ᓴᖅᑭᓐᓇᔭᕐᓂᖏᑦ  

 
ᑮᓇᐅᔭᑦ ᖃᔅᓯᐅᓂᖏᑦ ᐊᑐᖅᑕᐅᓂᐊᖅᑐᑦ ᑮᓇᐅᔭᓕᕆᓐᓇᐅᑉ  

ᐊᕌᒍᖓᓄᑦ ᐃᓱᓕᕝᕕᖃᕐᓗᓂ ᒫᕐᔨ 31, 2006-ᒧᑦ 
 

ᓂᕈᐊᕐᓂᖅ 1: ᐊᑭᑐᔫᑎᓄᑦ 
 
ᑭᓱᓄᑦ 
ᓈᓴᐅᑖ. 

               ᐱᔾᔪᑎᖏᑦ ᖃᑦᓯᐅᓂᖏᑦ 

   
1. ᒪᓕᒐᓕᕆᔨᒃᑯᑦ $       590,000 
2. ᓄᓇᓕᖕᓂ ᒐᕙᒪᓕᕆᔨᒃᑯᑦ ᐊᒻᒪ ᒐᕙᒪᒃᑯᑦ ᓱᓇᒃᑯᑖᓕᕆᔨᖏᑦ 1,250,000 

   
 ᑲᑎᓪᓗᒋᑦ ᐊᑭᑐᔫᑎᑦ: $    1,840,000 
   
 ᑲᑎᓪᓗᒋᑦ ᑮᓇᐅᔭᓄᑦ ᐊᑐᕈᑕᐅᓂᐊᖅᑐᓄᑦ ᐃᓚᒋᐊᕈᑎᒃᓴᑦ: $    1,840,000 

 


